
夜亭度鴈賦

作者：陳叔寶　南陳

本作品收錄於《陳後主集》

版本信息

春望山楹，日煖苔生。雲隨竹動，月共水明。暫逍遙於夕逕，聽霜鴻之度聲。度聲已悽

切，猶含關塞鳴。從風兮前侶駛，帶暗兮後羣驚。帛久兮書字滅，蘆束兮斷銜輕。行雜

響時亂，響雜行時散。已定空閨愁，還長倡樓歎。空閨倡樓本寂寂，况此寒夜褰珠幔。

心悲調管曲未成，手撫弦聊一彈。一彈管，且陳歌，翻使怨情多。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

